
Il-Kumitat iltaqa' fil-Palazz, il-Belt Valletta, fis-07.40 p.m.

Talba

MINUTI

Il-Minuti tal-Laqgħa Nr. 88 li saret nhar it-Tlieta 22 ta’ Novembru 2010 ġew konfermati.

KORRISPONDENZA

THE CHAIRMAN (Onor. Edwin Vassallo):  Nixtieq inpoġġi fuq il-Mejda tal-Kamra;
E-mail datata 26 ta’ Novembru 2010 mibgħuta mis-Sur Bryan Magro mill-Ministru tal-Edukazzjoni, Xogħol u l-Famija, indirizzata lill-President tal-Kumitat dwar Ħatra ta’ Kunsill għall-Volontarjat.

Se nagħtikom kopja ta’ din il-korrispondenza imma nixtieq li żżommuha għall-użu konfidenzjali tagħkom sakemm ikollna uffiċjalment il-laqgħa mal-Ministru tal-Edukazzjoni, Xogħol u l-Familja.  Kif inhu mitlub mil-liġi għandu jkollna diskussjoni mal-Ministru rigward in-nominazzjonijiet għall-Kunsill tas-Settur Volontarju.  Wieħed jieħu nota u ‘l quddiem ikun jista’ jistaqsi l-mistoqsijiet tiegħu dwar dan.
Se npoġġi wkoll fuq il-Mejda tal-Kamra;

Stqarrija Nru 2237 “Hemm bżonn li nitkellmu u nagħtu iktar ħin lit-tfal.” 

Din l-istqarrija se npoġġiha fuq il-Mejda tal-Kamra llejla stess hekk kif nispiċċaw minn din il-laqgħa.  Nifhem li s-Segretarja tagħna diġa’ iċċirkolat kopja tagħha permezz tal-email u allura jekk kien hemm xi korrezzjonijiet dawn suppost li saru.  Għaldaqstant qiegħed neħodha li hemm l-approvazzjoni tagħkom u għalhekk nistgħu mmexxu.  
Preżentazzjoni Dwar l-abbozz ta’ liġi dwar Reġistrazzjoni għall-Protezzjoni tal-Minuri.

THE CHAIRMAN:  Jiena kelli talba b’mod urġenti mingħand l-Assoċjazzjoni li tirrappreżenta lis-social workers u l-psikologi, liema talba jiena lqajt minnufih.  Dawn qaluli li l-liġi li tressqet mill-Ministru Carm Mifsud Bonnici u li bħalissa beda t-Tieni Qari tagħha, kienet se tkun qiegħda tirregola l-mod ta’ kif għandu jitwaqqaf ir-reġistru li fuqu jitniżżlu l-ismijiet tal-persuni li jistgħu jabbużaw mit-tfal jew inkella - skond jekk tordna hekk il-Qorti – lil dawk il-persuni li b’xi mod jew ieħor jistgħu jagħmlu reat li jitqies bħala gravi skond il-liġi.  Għaldaqstant dawn is-social workers ħassew li bħala professjoni din il-leġislazzjoni tista’ tipperikolalhom jew tnaqqsilhom mil-libertà li għandhom illum għax din il-leġislazzjoni qed tpoġġi l-obbligu legali li appena jsiru jafu b’xi persuna li tkun għamlet xi reat simili, iridu javżaw lill-Kummissarju tal-Pulizija b’dak ir-reat.  Kif qalu lili din qiegħda ddejjaqhom għax qed jaraw li se tinterferixxi fil-mod ta’ kif iwettqu l-professjoni tagħhom u allura ma tħallihomx effettivi daqs kemm jixtiequ.  
Jidher li diġa’ hawn xi korrezzjoni għal dak li qed ngħid.  Għalhekk nistgħu nibdew bil-preżentazzjoni mill-ewwel.  Infakkarkom li għandkom mit-7.45 p.m sat-8.10 p.m għax imbagħad għandna suġġett ieħor x’niddiskutu.  Il-membri sħabi ta’ dan il-kumitat jagħmlu tajjeb li jieħdu xi noti ta’ dak li se jingħad minn din l-Assoċċazzjoni ħalli mbagħad ikunu jistgħu jagħtu sehemhom aħjar fid-dibattitu li jkun għaddej fil-plenarja fuq din il-liġi partikolari.  Nitlob lil min se jitkellem sabiex jgħid ismu u minn fejn ġej.  Grazzi.
IS-SINJ ANTHEA AGIUS (CHAIRPERSON ASSOĊJAZZJONI MALTIJA TAS-SOCIAL WORKERS):  Kont jiena li qajjimt ir-request mal-Onor. Edwin Vassallo.  Miegħi llum hawn is-Sinjura Stefania Sacco li hija l-Manager taċ-Child Protection Services fl-aġenzija Appoġġ.  Kull sena jkollna madwar 1,200 każ ta’ abbuż fuq it-tfal li jiġu rapportati lil dan il-unit.  Dawn is-soltu jiġu rrapportati għax ikun hemm suspetti kbar għax għal affarijiet żgħar hemm servizzi oħra.  Miegħi wkoll hawn is-Sinjura Colette Farrugia Bennett mil-Looked After Children.  Dan il-unit isegwi dawk it-tfal kollha li jew qegħdin taħt care order, jiġifieri li jittieħdu mill-familja jew li nkellha jkunu in care b’mod volontarju.  Hemm madwar 400 tifel u tifla bħalissa li jaqgħu taħt din il-kategorija.  
L-unika korrezzjoni li nixtieq nagħmel at this stage hi li l-consent tagħna mhuwiex tant il-libertà tagħna ta’ professjonisti għax dik aħna dejjem għandna mezzi oħra kif nieħdu ħsieb tagħna nfusna.  Il-concern tagħna hija aktar fuq l-impatt li jista’ jkollha din il-liġi fuq dawn l-1,000 plus families.  
THE CHAIRMAN:  Qabel bdejna d-diskussjoni xtaqt infakkarkom fuq xi proċeduri ta’ dan il-kumitat.  Bħalissa l-meeting kollu qiegħed jiġi recorded kif ukoll streamed live permezz tal-website tal-parlament.  Għaldaqstant kulħadd jista’ jismagħna, inkluż il-ġurnalisti mill-inewsrooms tagħhom.  U allura dak li tgħidu intom jista’ jiġi kkwotat.  Mela tista’ terġa’ tirrepeti din l-ewwel statistika li semmejt?  
IS-SINJ. ANTHEA AGIUS:  Hemm madwar 1,200 tifel u tifla li jiġu rrapportati lis-servizzi għall-protezzjoni tat-tfal kull sena.

ONOR. MICHAEL GONZI:  Dawn huma abbużi sesswali jew abbużi oħra?

IS-SINJ ANTHEA AGIUS:  Kull abbuż.
ONOR. MICHAEL GONZI:  Imma kemm il-persentaġġ minn dawn ir-rapporti jinstab li verament seħħu?  
IS-SINJ ANTHEA AGIUS:  Il-persentaġġ eżatt ma nafux imma naf żgur li biex xi ħadd jiġi riferut lil dan is-servizz partikolari, irid ikun hemm concerns serji.  
IS-SINJ STEFANIA SACCO (MANAGER CHILD PROTECTION SERVICES AĠENZIJA APPOĠĠ):  Hawnhekk forsi nista’ nagħti spjegazzjoni żgħira.  Dan is-servizz partikolari jirċievi madwar 1,200 referral fis-sena.  Jiġifieri għandek 1,200 tifel u tifla li jiġu riferuti.  Ġieli jkollna ammonti ta’ tfal li jiġu riferuti aktar minn darba.  Pereżempju jkun hemm ġara konċernata li tirrapporta f’Marzu u mbagħad f’April jidhrilha li għandha terġa’ tirrapporta.  Jiġifieri hemm minn dawn l-1,200 li xi kultant ikunu ripetuti.  Ikun hemm biċċiet minnhom li s-sitwazzjoni tal-familja tagħhom tkun ġiet investigata u s-social workers iħossu li għamlu x-xogħol tagħhom kollu ma’ din il-familja imma jkun hemm persuni li jerġgħu jirrapportaw.  
It-tip ta’ abbuż ivarja minn abbuż fiżiku, negliġenza qawwija u abbuż sesswali.  Imbagħad kważi f’kull referral ikun hemm xi tip ta’ abbuż psikoloġiku.  Jiġifieri dawn qishom huma l-erba’ tipi ta’ abbużi.  Imbagħad għandna ammont kbir ta’ tfal li qed jiġu riferuti li aħna nqisuhom bħala li qegħdin f’riskju għax ikunu qegħdin jgħixu ma’ ġenituri li għandhom xi problema ta’ droga jew ta’ alkoħol jew inkella għaliex ikunu jgħixu ma’ ġenituri li għandhom problema ta’ saħħa mentali.   
THE CHAIRMAN:  U minn dawn għandna 1,200 jew aktar minn hekk?  
IS-SINJ STEFANIA SACCO:  Le.  Għandna 1,200.  
ONOR. FREDERICK AZZOPARDI:  Meta tgħidu tfal sa liema età tkunu qegħdin tirriferu?

IS-SINJ STEFANIA SACCO:  Sa 18-il sena.  Jiġifieri jibdew sa minn qabel it-twelid għax ikollna tfal li jiġu riferuti lilna qabel ma jitwieldu u nibqgħu telgħin sa 18-il sena.  
IS-SINJ ANTHEA AGIUS:  Peress li l-ħin tagħna huwa limitat nixtieq insemmi dawn it-tliet punti b’mod konċiż u mbagħad ħalli niftħu aktar id-diskussjoni.  Imma dawn huma l-aktar punti li qegħdin jikkonċernawna.  L-ewwel punt huwa li r-reġistru li qed jiġi propost bħalissa - mentri barra huwa mmirat lejn offiżi ta’ ċerta gravità u offiżi bħalma huma s-sexual assault – fejn dan qed jinkludi wkoll negliġenza fuq it-tfal, maltrattament, offiżi lejn is-self esteem u d-dinjità tat-tfal kif ukoll abbandun.  Issa peress li din il-keffa qed titwessa’ aħna ninsabu konċernati għax is-soltu ċerti każijiet, aktar milli jitniżżlu fuq ir-reġistru, dawn jiġu tackled b’mod differenti.  Fil-fatt dawn jiġu tackled or through an agency, jew through ċerti protokolli, jew idealment - kif ilna nsostnu ħafna - through liġi apposta għaċ-child protection bħalma hi bħalissa ċ-Children and Young Persons Care Orders Act li wkoll għandha bżonn li tiġi riveduta.  Aħna nemmnu li hemm ċerti familji li mhux bilfors se jibbenefikaw jekk il-ġenituri jitpoġġew fuq dan ir-reġistru.  Apparti minn hekk jekk ġenitur qiegħed fuq ir-reġistru se jfisser li dan ma jistax jaħdem ma’ tfal oħra, mela allura kemm se jkun kapaċi jżomm lit-tfal tiegħu?!  Aħna bħalissa ma noħorġux care orders għal kulħadd, jiġifieri nipprovaw naħdmu mal-familji stess.   
It-tieni punt huwa li l-liġi li qed tiġi proposta bħalissa hija purely punitive, jiġifieri tagħti miżuri purament ta’ punizzjoni.
ONOR. MICHAEL GONZI:  To protect.

IS-SINJ ANTHEA AGIUS:  To protect through punishment of somebody else.  Hemm pajjiżi li għandhom storja twila ta’ dawn ir-reġistri u li biż-żmien imbagħad ipperfezzjonawhom.  Ir-riċerka turi li min joffendi, apparti li jiġi elenkat fuq ir-reġistru, jiġi wkoll monitored u forsi jiġi wkoll rehabilitated f’każijiet ta’ nies li joffendu ta’ età żgħira.  Hemm min jista’ jaqa’ fuq ir-reġistru meta jkun għadu taħt it-18-il sena.  Jew inkella jkollok one time offenders li jistgħu jiġu reformed u jkollhom il-familja tagħhom ukoll, jiġifieri f’dak il-każ tgawdi l-familja kollha.  F’ċerti każijiet fejn il-liġi ma tkunx punitive biss, tista’ tagħti ħafna benefiċċji lis-soċjetà.  
L-aħħar punt huwa dak li aħna nsostnu li reġistru bħal dan it-tip, li huwa ffokat fuq il-protezzjoni tat-tfal m’għandux jitfassal purament minn perspettiva legali.  Reġistru bħal dan għandu jitfassal b’konsultazzjoni mal-qasam soċjali u mas-servizzi li jaħdmu fil-protezzjoni tat-tfal.  Basically b’din it-tip ta’ konsultazzjoni aħna rridu nuru li jekk se jitfassal xi ħaġa naraw li dan il-bniedem jidħol f’sistema ta’ kollaborazzjoni, fejn lit-tfal mhux biss nipproteġuhom għax poġġejna lil xi ħadd fuq lista jew inkellha bgħattnih għand il-pulizija imma għax ikun hemm miżuri biex it-tfal, fl-aħħar mill-aħħar mhux jintbagħtu ġo xi istitut jew jitneħħew mill-familja imma proprju tiġi megħjuna l-familja tagħhom. 
Dawn huma l-aktar concerns tagħna u hemmhekk fejn aħna bħala social workers naraw li xi ħaġa bħal din tista’ tnaqqsilna l-kapaċità tagħna li ngħinu lil dawn il-familji.  In a nutshell dawk kienu l-punti li xtaqna nqajmu magħkom u li nistgħu niddiskutu aktar fil-fond.  Ma nafx jekk il-kollegi tagħna s-psychologists jixtiequx jgħidu xi ħaġa.  
IS-SINJ ROBERTA ZAHRA DE DOMENICO (PRESIDENT OF THE MALTESE PSYCHOLOGICAL ASSOCIATION):  Naqbel ħafna ma’ dak li għadha kif qalet Anthea.  Fil-fatt kollha kemm aħna naqblu magħhom.  Diffikultà li qed naraw hi dik li din il-liġi hija daqstant ġenerali meta barra minn Malta forsi jkun hemm l-offenders register imma mbagħad ikollhom ukoll iċ-child protection register li għandu għanijiet u skopijiet ħafna differenti mill-offenders register.
Diffikultà oħra li qegħdin naraw hija bil-young offenders.  Ma naħsbux li l-young offenders għandhom jiġu trattati bl-istess mod bħalma jiġu trattati l-adulti.  U qisu l-liġi ma tispjegax din kif se jsir.  Naħseb li fil-każ ta’ young offenders irid ikun hemm żgur lok fejn minflok tkun xi ħaġa li għandha x’taqsam mal-pulizija, tkun xi ħaġa marbuta ma’ xi aġenzija li tieħu ħsieb lil dawn il-young offenders.  Dan għaliex peress li dawn għadhom żgħar ikunu jistgħu jingħataw rijabilitazzjoni u b’xi mod jew ieħor aktar ikunu propensi għat-trattament.
THE CHAIRMAN: Jien mort inġib malajr din il-liġi.  Tistgħu tgħiduli minn fejn sibtuha l-lista tal-offiżi?

IS-SINJ ANTHEA AGIUS:  Mela dawk qegħdin ġo Schedule 1 fl-aħħar page u huma basically ippreżentati bħala references għall-Criminal Code.  Biex wieħed jarahom irid jagħmel cross-reference bejn dan id-dokument u l-Criminal Code.   
THE CHAIRMAN:  Stenna ftit.   Ħa nagħmilha daqxejn tal-avukat tax-xitan peress li jien diġa’ ħadt sehem fid-dibattitu.  Issa sħabi se jkollhom iċ-ċans li jippreparaw biex jieħdu sehem fuq dak li qegħdin tgħidu intom.  Meta kont qiegħed nagħmel id-dibattitu tiegħi bdejt nimbotta lill-Ministru Carm Mifsud Bonnici sabiex iqum jikkjarifika l-kritika li kont qed nagħmel jien f’isimkom.  L-ewwel ħaġa hawnhekk qed naraw li din hija leġislazzjoni li permezz tagħha l-Qorti, skond Artiklu 3;  
“Iżjed ‘il quddiem f’dan l-att imsejjaħ ir-reġistratur għandu jżomm reġistru li fih ikun imniżżel l-isem ta’ kull persuna suġġetta għall-ħteġijiet tan-notifikazzjoni flimkien ma’ dawk id-dettalji li jkunu meħtieġa li jiġu nnotifikati, kif ukoll kopja awtentika tas-sentenza relevanti jew digriet tal-Qorti, kif ikun il-każ.”
Imbagħad tkompli tgħid hekk;  
“Kull reġistru kif imsemmi fis-sub-artikolu 1, jista’ jkun magħmul u jinżamm f’ordni elettronika.  Imbagħad kull persuna reġistrata mhux se tkun eliġibbli li tkun membru ta’ jew li jkollha mpjieg.”

Jiġifieri din iżjed hija leġislazzjoni li permezz tagħha sa jitwaqqaf reġistru u qed tgħid min se jżommu dak ir-reġistru u min se jitniżżel fih.  Imbagħad qiegħda tagħti pieni ħorox lil min jista’ jkun jaf b’reat u ma jirrapportahx.  U hemmhekk intom – skond kif għedtuli intom – tħossukom xi ftit endangered.   
IS-SINJ ANTHEA AGIUS:  Ċerta li mhux se jiġu mmultati s-social workers.
THE CHAIRMAN:  Naf.  U inti kellek raġun. 
IS-SINJ ANTHEA AGIUS:  Mhux dak li qed jinkwetana.
THE CHAIRMAN:  Le.  Ħa ngħidlek f’liema kuntest rajtha din il-biċċa.  Aħna smajna li fil-Qorti tal-Familja inti jkollok ħafna missirijiet li jistgħu jiġu akkużati li qegħdin jabbużaw sesswalment minn uliedhom.  U din biex ngħid hekk qiegħda tkun l-order of the day fit-Tribunali tas-Separazzjonijiet, u dan sabiex l-ommijiet inaqqsu mill-aċċess tal-missirijiet fuq uliedhom.  Mela allura issa dawn il-missirijiet se jibdew jitniżżlu fuq dan ir-reġistru?!  Dik hija l-ewwel problema.  
Issa jekk inti għandek NGO, għaqda volontarja, employer, ħanut li fih jidħlu t-tfal, klabb tal-futbol jew nursery tal-futbol, kunsill lokali jew skola, dan il-bniedem li jkun imniżżel fir-reġistru ma jistax jibqa’ jaħdem hemmhekk, anke jekk ikun għadu mhux misjub ħati.  Jekk trid tista’ ssejħilha safeguarding clause din.  Imbagħad għandek ukoll lil min jista’ jitniżżel f’dan ir-reġistru meta jkun għadu taħt it-18-il sena.  Jekk l-offender għad m’għandux 18-il sena jrid jidher missieru.  Issa fi kliem il-Ministru Carm Mifsud Bonnici - u kien hemm oħrajn li bdew iqanqlu dawn id-dubji – din se tkun leġislazzjoni mħaddma mill-Qorti.  Fl-aħħar mill-aħħar jekk deher Edwin Vassallo quddiem dan it-Tribunal għax qed jiġi akkużat, sta għall-Qorti li tiddeċiedi jekk għandux jitniżżel l-isem ta’ Edwin Vassallo fuq ir-reġistru, anke jekk għadu qed jiġi akkużat.  
ONOR. ANTHONY ZAMMIT:  U hawnhekk jiġi misjub ħati jekk l-Imħallef jidhirlu li m’għandux jiktbu, allura ma jitniżżilx, jiġifieri hemmhekk tidħol ħafna d-diskrezzjoni tal-Imħallef. 
THE CHAIRMAN:  Mela dawk ir-reati li semmejtu intom sta għall-Qorti li tiddeċiedi jekk persuna li għamlet dak ir-reat għandhiex titniżżel jew le fir-reġistru.  Imma min jagħmel dawk ir-reati l-Qorti qiegħda tqiesu bħala li huwa ta’ periklu għat-tfal – seta’ wettaq abbuż sesswali u seta’ wettaq abbuż mod ieħor fuq it-tfal.  Imma l-aktar abbuż li se jkun qiegħed jitfa’ piż biex jitniżżel f’dan ir-reġistru - skond il-Ministru u skond din il-leġislazzjoni – huwa min iwettaq abbuż sesswali.   
ONOR. ANTHONY ZAMMIT:  Mhux neċessarjament għax qed jingħad ukoll “u pieni gravi oħra” which is good.  Reati gravi li jistgħu jinfluwenzaw ukoll lit-tfal.  Pereżempju jekk xi ħadd imur ibiegħ id-droga viċin skola u dan jinqabad, l-Imħallef jista’ jiddeċiedi, fid-diskrezzjoni tiegħu, li ismu jitniżżel f’dan ir-reġistru għaliex huwa wkoll ta’ periklu għat-tfal.  Naturalment jien mhux ġej mill-kamp legali imma anke jien bdejt nissuspetta li issa, kull darba li jkun hemm ġlieda bejn l-omm u l-missier, u l-omm tkun trid is-separazzjoni, din se tibda twaħħal fil-missier li hu qed jabbuża mit-tfal!  U dan mhux sew!  
THE CHAIRMAN:  Din qiegħda tinkwieta lil nies oħrajn.

IS-SINJ ANTHEA AGIUS:  Imma hemmhekk fejn jista’ jidħol ħafna l-ġudizzju tal-Imħallef.  U fil-fatt fuq dawn il-punti aħna naqblu ħafna u naħsbu li r-reġistru huwa importanti ħafna li jiġi introdott.  Aħna mhux fuq dawn il-każijiet qegħdin ninkwetaw imma fuq il-familji għax ħafna drabi l-abbuż ta’ ċertu tip, bħall-maltrattament, in-negliġenza fuq it-tfal u l-abbuż psikoloġiku huma marbutin ħafna mal-faqar u mal-edukazzjoni tal-persuna.  Jiġifieri aħna dawn il-każijiet li jinkwetawna.  
THE CHAIRMAN:  Imma stenna ftit.  Taf għalxiex?  Biex intom terġgħu tindirizzaw din l-issue għaliex aħna rridu nkunu ċari.  Intom qegħdin turu l-preokkupazzjoni tagħkom li donnu qegħdin tifhmu din il-liġi li qed twaqqaf b’xi mod il-proċess ta’ kura.  Jiġifieri l-attenzjoni....  
IS-SINJ ANTHEA AGIUS:  Mhux fil-każijiet kollha.  Aħna qed ngħidu li għandha ssir distinzjoni.  
THE CHAIRMAN:  Stennew ftit.  Ejjew ma naġgħlux.  Din mhijiex leġislazzjoni li qed tiġi introdotta biex tagħmel xi sistema ta’ fejqan jew ta’ kura.  Din hija proċedura li tirregola lill-Qorti dwar kif se jinżamm reġistru li fih se jkunu mniżżla l-offenders li b’xi mod ikunu abbużaw mit-tfal sesswalment jew b’attivitajiet oħra gravi.  Imma din il-proċedura mhux qiegħda tfittex xi rimedju għal dak l-abbuż għax ir-rimedju jinstab taħt leġislazzjonijiet oħrajn.  (Interruzzjonijiet)  Din il-liġi lanqas biss ħasbet kif se jkun l-argument u l-proviżjoni ta’ proċedura ta’ kif se tfejjaq għax l-unika argument f’din il-liġi huwa l-mod ta’ kif se nirregolaw il-proċedura ta’ kif se jitniżżel ismi jekk jien akkużat jew jekk jien misjub ħati.  Lanqas mhi l-proċedura fejn jekk jien taħt it-18-il sena, kif se jieħdu ħsiebi bħala offender biex ifejquni.  Din il-liġi ma teħux dak l-argument. 
IS-SINJ ROBERTA ZAHRA DE DOMENICO:  Imma tista’ teħodha out of context.  Nimmaġina li liġi bħal din trid tkun imfassla f’kuntest fejn inti jekk għandek xi ħadd li qiegħed fuq dan ir-reġistru, mhux biss se tarah fuq ir-reġistru imma se tara x’se tagħmel bih! 
THE CHAIRMAN:  Orrajt.  Imma dik tiġi wara.  
ONOR. ANTHONY ZAMMIT:  Jien naħseb li l-inkwiet tagħkom mhux b’din il-problema.  (Interruzzjonijiet)  Ħalli nagħti eżempju.  Inti mhux suppost tagħmel id-dnub imma tagħmel id-dnub u tmur tqerru.  Mela lil dan se nitfgħu fuq ir-reġistru u se ngħid li dan għamel id-dnub u mhux se nagħtih il-possibilità li bil-penitenza jindem mid-dnub li għamel?!  Dik hi l-problema.

THE CHAIRMAN:  Le!  Stenna daqxejn ħalli niċċarawh dan il-punt.  Jien ippreparajt daqxejn fuq dan is-suġġett u tkellimt ukoll mal-Ministru.  Din il-leġislazzjoni qiegħda tirregola biss proċedura waħda.  Ħa nagħti eżempju.  Din tixbaħ lir-reġistrazzjoni tal-ID Cards, fejn tniżżel ismek fuq reġistru li jissejjaħ ir-reġistru elettorali.  Issa dik il-leġislazzjoni li tpoġġilek ismek fuq ir-reġistru elettorali bl-ebda mod mhu se tgħidlek kif tista’ tfejqek jekk inti għandek xi tip ta’ marda! 
IS-SINJ ROBERTA ZAHRA DE DOMENICO:  Imma hemm differenza kbira.... (Interruzzjonijiet)
THE CHAIRMAN:  Ippermettili ftit.  Dik hija sempliċiment reġistrazzjoni biex il-pajjiż ikollu n-know how ta’ who’s who, fejn toqgħod, in-numru tal-identità tiegħek u daqshekk, ma fiha l-ebda skop ieħor.  Jien qiegħed nagħmel dan l-argument biex sħabi mbagħad waqt id-dibattitu xorta waħda jkunu jistgħu jqanqlu d-dubji tagħkom.  Imma din hija leġislazzjoni li qed titkellem biss fuq kif jiġi miżmum ir-reġistru, min għandu jkun imniżżel fih u kemm għandu jdum imniżżel fih.  M’hemmx konnotazzjonijiet oħra fih.  Issa affarijiet oħra li semmejtu intom jridu jkunu miktuba f’liġijiet oħrajn.  
IS-SINJ ANTHEA AGIUS:  Aħna fhimnih dak il-punt imma l-fatt hu li Malta għażlet li jkollha reġistru aktar usa minn ta’ pajjiżi oħra għax fih jinkludu tip ta’ offiżi li f’pajjiżi oħra mhumiex inklużi għax mhumiex meqjusa bħala gravi.  Inti qiegħed issemmi l-ispirtu tal-liġi imma għalija dak l-argument ma jgħodd xejn għax illum jien naf li hemm din il-persuna mentri għada jista’ jkun hemm persuna oħra.  U li jgħodd għalija huwa dak li hemm miktub iswed fuq abjad.  Jiena smajt ħafna fuq l-ispirtu tal-liġi imma ma naqbilx magħha din.  Il-liġi hija xi ħaġa normattiva u hija miktuba.  Issa biex tinbidel diffiċli ħafna.  
U aħna għalhekk li qed ngħidu teknikament mhux kif se tiġi applikata imma Malta bħalissa għażlet li jkollha reġistru ħafna usa minn reġistri ta’ pajjiżi oħra għax qiegħda tinkludi reati li jistgħu jiġu kkonsidrati mhux gravi daqs oħrajn.  Apparti minn hekk m’għandhiex aspetti riformattivi mentri reġistri oħra għandhom.  U lanqas mhi qed tirrelata ma’ miżuri oħra bħar-reġistru taċ-child protection.  Issa aħna bħala social workers, li naħdmu direttament ma’ dawn in-nies, qegħdin niġbdu ftit l-attenzjoni dwar l-għażla li qed nagħmlu bħalissa.  Bħalissa għadna qegħdin nagħmlu d-drafting.  Għandna l-għażla għax għandna storja ta’ reġistri oħra ta’ pajjiżi oħra u għandna wkoll ir-riċerki.  Għandna l-esperjenza.  Għandna s-soċjetà tagħna bil-partikolaritajiet tagħha wkoll.  Għandna x-xogħol li bnejna ma’ ċerti familji li qed ngħinuhom jibqgħu flimkien minkejja d-diffikultajiet.  U aħna qed inqajmu dawn il-concerns.  Aħna qed ngħidu; ċerti li rridu mmorru f’din id-direzzjoni?

ONOR. MICHAEL GONZI:  Fil-bidu semmejt l-istatistika ta’ dawk l-1,000 tifel u tifla.  Issa kemm ikun hemm minnhom li jiġu rehabilitated?  Kemm huwa l-persentaġġ tat-tfal li intom taħdmu fuqhom u li jiġu rehabilitated?  Jien fhimtu l-punt tiegħek.  L-Appoġġ kemm ilu jaħdem ma’ dawn il-każijiet? 
IS-SINJ ANTHEA AGIUS: 16-il sena. 

ONOR. MICHAEL GONZI:  Għandna bżonn ċerta statistika.  Kemm hu n-numru ta’ każijiet ġodda fis-sena?  U kemm hu n-numru ta’ dawk li jkunu recurring? Għandkom setup biżżejjed biex tieħdu ħsieb dawn it-tfal kollha bil-ġenituri b’kollox?  Naħseb li dawn huma punti importanti.  Issa jien m’iniex avukat imma jekk il-Qorti tiddeċiedi fuq dawn il-każijiet....
IS-SINJ ANTHEA AGIUS:  Tiddeċiedi waħedha mingħajr konsultazzjoni mal-qasam soċjali!
ONOR. MICHAEL GONZI:  Nimmaġina li tikkonsulta magħkom.

IS-SINJ ANTHEA AGIUS:  Imma fil-liġi m’hemmx miktub li hemm bżonn l-involviment tal-professjonisti fil-qasam soċjali.  
THE CHAIRMAN:  Ħalli nagħmel kjarifikazzjoni żgħira għall-fini ta’ min qed jismagħna.  Ma nistgħux inkunu nġusti mar-realtà!  Li kieku qegħdin nitkellmu waħedna ma nikkonfondix imma bħalissa hemm min qiegħed jisma’ din id-diskussjoni.  Għaldaqstant il-Qorti ma tagħmilx hekk u intom tiġu msejħa mill-Qorti bħala l-esperti tagħha u tiġu mitluba tħejju r-rapporti tagħkom.  Issa ħafna drabi nisma’ nies li jikkritikawkom u ħafna drabi nisma’ nies li jfaħħrukom.  U dan għaliex intom ukoll suġġetti għall-kritika bħal ħaddieħor.  U intom għandkom ukoll l-interpretazzjoni tagħkom ta’ kif tixhdu fuq każ.  Jiġifieri intom tagħtu wkoll il-ġudizzju tagħkom bħalma tagħmel il-Qorti. 
Mela m’hemm l-ebda liġi fuqkom li se ddaħħalkom f’xi straight jacket biex tixhdu  f’każ u tiġbdilkom spaga f’mument jew spaga oħra f’mument ieħor.  U bħalma intom għandkom il-libertà li bil-professjoni tagħkom tiġġudikaw, il-Qorti għandha titħalla fil-libertà li tagħmel il-ġudizzju tagħha wkoll.  Li jkollok liġi li tafda fil-Qorti mhijiex bilfors liġi ħażina.  Issa jista’ jkun hemm l-għażla tal-leġislatur li jagħlaq iktar id-deskrizzjoni tal-Qorti imma f’dan l-istadju l-leġislatur qed jitfa’ d-diskrezzjoni fuq il-Qorti.

IS-SINJ ANTHEA AGIUS:  Allura jekk isir hekk fil-prattika, x’inhi l-problema li fil-liġi għal ċerti każijiet id-diskrezzjoni tinvolvi wkoll id-diskrezzjoni tal-professjonisti li jaħdmu ma’ dawn in-nies?  Għaliex bħalissa m’hemmx?
THE CHAIRMAN:  Hawn hu l-punt tad-differenza.  Intom qegħdin tqanqlu dubji li legalment diġa’ huma pprovduti.  Il-proċedura tal-Qorti ma tistax terġa’ tirreferi għaliha f’din il-leġislazzjoni għax fil-mekkaniżmu tal-Qorti l-ġudikant diġa’ jista’ jitlob l-espert jew inkella min ikun qiegħed jiġi ġġudikat jista’ jressaq ukoll rikors u jitlob l-għajnuna tal-esperti.  Din diġa’ hija proċedura eżistenti li qed tittieħed forgranted.  U allura ma tistax f’kull leġislazzjoni titlob it-talba tas-social worker jew tal-psikologu.   
ONOR. MICHAEL GONZI:  Orrajt il-Qorti sabet lill-persuna ħatja.  Issa kif sabet il-persuna ħatja dik ħaġa oħra imma mbagħad....  
IS-SINJ ANTHEA AGIUS:  Hemm każijiet li jdumu s-snin il-Qorti.  Allura sadanittant jekk aħna jkollna nirrappurtaw lil dawn in-nies kollha u l-persuna li qed tiġi ġġudikata se titniżżel fuq ir-reġistru u ma tistax taħdem mat-tfal, it-tfal ta’ din il-persuna jistgħu jibqgħu magħha?  U sadanittant x’se jsir?   
ONOR. MICHAEL GONZI:  Dik hija problema with or without this law.

IS-SINJ ANTHEA AGIUS:  Inti staqsejtni x’inhi l-istatistika ta’ dawk il-familji li jiġu megħjuna.  Dawn jiġu sostnuti u monitored biex jibqgħu bħala familja u dan huwa proċess kontinwu.  Nista’ ngħidlek li minn dawn iċ-ċifri li semmejna hemm inqas minn nofshom li jkollha toħroġ care order fuqhom biex aħna nkunu nistgħu nintervjenu ħalli nneħħu t-tfal u npoġġuhom ġo home jew ġo fostering.  Il-każijiet kollha l-oħra qed jiġu sostnuti u monitored.  Imma kemm se jkun iċ-ċans li aħna jirnexxielna nistabilixxu rapport ma’ dawn il-ġenituri u ma’ dawn il-familji biex ngħinuhom jekk aħna se nkunu l-ewwel nies li se nirrappurtawhom lill-pulizija?!  
ONOR. MICHAEL GONZI:  Ejjew inħallu din il-liġi għalissa.  Illum intom kif qed timxu?  Jiġifieri jekk inti jiġi każ quddiemek li jkun qiegħed il-Qorti, mhux l-istess problema li semmejt se jkollok?  Il-problema li qegħdin tgħaddu minnha bħalissa se tibqa’ hemm! 
IS-SINJ ANTHEA AGIUS:  Se tiġi agħar issa għax il-professional relationship....
ONOR. MICHAEL GONZI:  Inti x’ħin il-persuna tidħol fir-reġistru jrid ikun wara dan iż-żmien kollu li għadek kif semmejt....
IS-SINJ ANTHEA AGIUS:  Il-liġi mhux hekk qiegħda u dik hija l-problema. 
THE CHAIRMAN:  Ejjew ma ngħaġġlux.  Ħalli nispjegalkom.  Din il-liġi qed tagħmel dan il-każ.  L-Onor. Michael Gonzi huwa tabib.  Mela din il-liġi se titfa’ piż fuqu - din kont ġejt infurmat biha anke mis-Sinjura Anthea Agius – bħala professjonist, u hemm pieni jekk ma jagħmilx hekk, li jekk jiltaqa’ ma każ fejn hemm abbuż fuq it-tfal, huwa jrid jirrapporta dak il-każ.  L-ewwel abbuż huwa dak sesswali.  L-abbużi l-oħrajn qegħdin fl-iskeda biex jirregolaw kif il-Qorti...  

IS-SINJ ROBERTA ZAHRA DE DOMENICO:  Il-problema hi li f’dawn il-każijiet mhux dejjem aħna mmorru at this point il-Qorti.  Fil-maġġoranza ma mmorrux il-Qorti.

THE CHAIRMAN:  Din il-liġi qiegħda titlob lill-Onor. Michael Gonzi li jekk ikun jaf li jien abbużajt mit-tfal, allura għandu jirrapporta - bħala tabib - lill-Kummissarju tal-Pulizija.  Issa qiegħed nifhem il-preokkupazzjoni tiegħek għax rightly so, bħala professjoni dejqitek għax b’xi mod qed tħossok restrained milli tkun professjonalment effettiva.  Dan l-argument huwa tajjeb u ma niddejjaq xejn li ressaqtu.  Huwa tajjeb li l-leġislatur infiehmuh u ngħidulu biex joqgħod attent li ma tmurx b’din it-tip ta’ obbligazzjoni tipperikola l-effettività ta’ ċerti professjonisti.  Dak huwa argument perfett.  Aħna għadna qegħdin niġġudikaw kif se jaħdem dan ir-reġistru.  Imma kif kien qed jgħid l-Onor. Michael Gonzi, jekk hemm problemi oħra li jmorru konsegwenzjalment mal-proċeduri ta’ kif se ngħinu lill-offender u ta’ kif se ngħinu lil min ġie abbużat, dak huwa tajjeb.  Issa dalwaqt nispiċċaw din is-sena.  U mbagħad inkomplu f’Jannar.  
IS-SINJ ANTHEA AGIUS:  Dawn qed isiru ongoing.

THE CHAIRMAN:  Ma jimpurtax.  Ilħqu ppreparawlna presentation biex meta terġgħu tiġu tkunu tistgħu tagħtuna preżentazzjoni wiesgħa, fejn tgħidulna bil-problemi u x-short comings li hemm fil-liġi tagħna.  Għandkom ċans xahar, xahar u nofs biex tippreparaw.  Għidulna liema huma l-liġijiet li taħsbu li għandhom jiġu emendati sabiex ix-xogħol tagħkom ikun aktar effettiv.  Imma anke dak li qegħdin tgħidu intom ħafna mil-liġijiet li qegħdin tgħidu intom jaqgħu taħt il-Ministeru tal-Politika Soċjali.  Jiġifieri mhux bilfors jaqgħu taħt il-poter tal-politika tal-Ministru tal-Ġustizzja.
IS-SINJ ANTHEA AGIUS:  Aħna qed ngħidu li jridu jaħdmu iktar flimkien.

THE CHAIRMAN:  Orrajt.  Mela tajjeb solvejna nofs il-każ.  Il-problema tagħkom hi li qegħdin taraw short comings fil-liġijiet li aħna għandna tal-politika soċjali jew li jaqgħu taħt il-politika tal-ġustizzja u tixtiequ li dawn jiġu emendati sabiex ix-xogħol tagħkom ikun effettiv. Issa mhux bilfors li x-short comings fil-liġi jiġu miktuba f’din il-liġi li qed tirregola dan ir-reġistru.
IS-SINJ ANTHEA AGIUS:  Hekk hu.  Fil-fatt wieħed mill-punti li qajjimna aħna kien dak li dan ir-reġistru jrid jiġi akkompanjat b’updates u reviews....  Imma ma jfissirx li kif inhi din id-draft u kif qiegħda tiġi diskussa m’għandniex diffikultajiet biha kif inhi.  Dik step one. 
THE CHAIRMAN:  Mela ejjew nibqgħu fuq step one....  
IS-SINJ ANTHEA AGIUS:  Aħna ilna nistaqsu biex jiġu reviewed dawn il-liġijiet.

THE CHAIRMAN:  Tajjeb.  Aħna għalhekk qegħdin hawn, biex il-problemi tagħkom nagħmluhom tagħna u nitkellmu aħna f’isimkom.  Issa ejjew nibqgħu at step one u naraw li darb’oħra nagħlqu din il-ferità li ftaħna llum.  F’Jannar li ġej naraw li waħda mill-ewwel laqgħat tkun magħkom biex niddiskutu step one.  Għalhekk ippreparaw l-affarijiet sew fuq dak li taħsbu li għandkom problema bih u x-short comings fil-liġijiet l-oħrajn kollha li jaqgħu taħt il-Ministru tal-Politika Soċjali, li jaqgħu taħt il-Ministru tal-Ġustizzja u xi oħrajn li jaqgħu taħt ministri oħra li taħsbu li għandhom jiġu emendati.  
Intom tafu li aħna għamilna proposti għall-emendi tal-Qorti tal-Familja, fejn waħda mill-ikbar riformi li qegħdin nitolbu huwa proprju li fil-make up tal-Qorti tal-Familja jidħlu s-social workers permezz tal-Appoġġ u li fil-Qorti tal-Familja l-ġudikant ma jkunx waħdu imma jkun jixbaħ lit-Tribunal tal-Minuri.  Fil-fatt it-Tribunal tal-Minuri għandu l-esperti miegħu biex jgħinuh.  Aħna hekk qegħdin narawha l-Qorti tal-Familja, li mal-ġudikant ikun hemm nies esperti li jkunu jistgħu jgħinuh jagħmel ġudizzju aħjar.  U dan dejjem minħabba t-tfal.  
Qegħdin nipproponu wkoll li fil-Qorti tal-Familja, appena jinfetaħ każ, ikollu s-social workers miegħu.  Mal-Qorti tal-Familja jrid ikun hemm ingaġġata direttament l-Appoġġ.  Jiġifieri kif qegħdin tgħidu intom immedjatament għandu jkun hemm l-Appoġġ fil-make up tal-Qorti tal-Familja biex appena jinbeda każ, mhux l-omm jew il-missier ikollhom il-libertà kollha li joqgħodu jgħidu li jridu fuq xulxin u jużaw lit-tfal biex jilħqu l-għanijiet tagħhom, imma jkun hemm sorveljanza immedjata fuq it-tfal.  Mela l-omm ma tistax tigdeb fuq il-missier, u l-missier ma jistax jigdeb fuq l-omm għax dawn se jkunu taħt sorveljanza.  Issa dan li qegħdin ngħidu aħna jista’ ikun ipotetiku imma aħna xorta qegħdin niktbuha għax in-nies talbuna biex nagħmlu hekk.  
Mela se nieqfu hawnhekk għax il-Parlament dalwaqt jieqaf u mbagħad nerġgħu niltaqgħu wara r-recess tal-Milied.  Id-deputati l-oħra se jkunu jafu li aħna se nerġgħu niltaqgħu magħkom permezz tal-aġenda tal-Kamra u allura jekk iridu, ikunu jistgħu jiġu f’dan il-Kumitat.   U din għandha tkun waħda mill-ewwel laqgħat tagħna.  Għalhekk ippreparaw dik il-preżentazzjoni li għedtilkom biha ħalli naraw x’inhuma dawn il-problemi konnessi ma’ dan ir-reġistru u ma’ din il-liġi. 
It-tieni meeting, anke jekk qed nagħmluh f’forma ta’ seminar, naraw insibux il-ġurnata ideali meta nkunu nistgħu nagħmluh biex intom tagħtuna stampa ċara ta’ min huma l-klijenti tagħkom, x’għandhom bżonn u kif għandna nemendaw il-liġijiet tagħna biex inkunu koerenti ma’ dokumenti li diġa’ ħriġna fuq kif nistgħu nieħdu ħsieb it-tfal iktar milli diġa’ qegħdin nagħmlu.  Sadanittant jiena lest li niltaqa’ magħkom sabiex ngħinkom tippreparaw għal dan il-meeting. 
ONOR. ANTHONY ZAMMIT:  Jiena naħseb li l-problema hi li l-Imħallef se jiddeċiedi min se jitniżżel fir-reġistru u min mhux se jitniżżel.  Is-social worker jew il-psikologu ma jistgħux jieħdu d-deċiżjoni, jiġifieri hemmhekk ir-responsabiltà qed jagħtiha ħafna lill-Imħallef.  Imma jien ma naħsibx li se jkun hemm Imħallef li ma jieħux konsultazzjoni....  
THE CHAIRMAN:  Imma dik at stage two tkunu tistgħu tagħtuna l-proposti tagħkom fuqha, fejn intom qed tgħidu li xi kultant il-Qorti tista’ tgħaddi ġudizzju mingħajr ma jkollha l-informazzjoni tal-esperti konċernati.  Jekk dik hija l-claim tagħkom ressquha għax aħna nieħdu pjaċir li nkunu nafu x’inhuma l-veritajiet li intom taraw li mhumiex forsi sostnuti mil-liġi.  
IS-SINJ ANTHEA AGIUS:  Jekk hemm prattiċi tajbin li qed isiru l-Qorti why not put them down?
ONOR. ANTHONY ZAMMIT:  Imma jekk hemm prattiċi ħżiena, irridu nkunu nafu bihom ukoll.  
THE CHAIRMAN:  Intom se tagħmlulna SWOT analysis sempliċi tal-proċeduri kif qegħdin tarawhom u kif tixtiequ tarawhom imtejbin biex tkunu aktar effettivi.  Qegħdin naqblu fuq hekk?
ONOR. ANTHONY ZAMMIT:  Forsi intom tridu tissalvagwardjaw il-prattika fejn l-Imħallef ma jieħux ir-reasoning mingħand is-social workers....  I see it also in that way, which is right, għax l-ebda Imħallef mhu perfett f’kollox...
IS-SINJ ANTHEA AGIUS:  Aħna nemmnu ħafna li r-riżultati b’konsultazzjoni ma’ team ta’ professjonisti jista’ jkun ħafna aħjar.  
THE CHAIRMAN:  Hekk hu.  Tajjeb.  Mela nieqfu hawnhekk fuq l-ewwel item tal-lum u nduru issa għat-tieni item li għandna fuq l-aġenda.  Nirringrazzjakom.  
“Rapport dwar ir-Rwol tal-Familja u Persuni b’Diżabilità – Inħarsu aktar id-Drittijiet u l-Interessi tal-Persuni b’Diżabilità filwaqt li jingħata aktar sapport lill-Family Carers.” kontinwazzjoni

THE chairman:  Ngħaddu mal-ewwel għat-tkomplija tad-diskussjoni fuq dan ir-rapport li jitratta l-persuni b’diżabilità u l-familji tagħhom.  Nagħti l-kelma lil Dr Elena Tanti Burlò.

DR ELENA TANTI BURLÒ (Psikoloġista):  Din il-ġimgħa ltqajna jiena u s-Sinjura Louisa Grech u qrajna r-rapport tagħkom u ġbarna ċerti affarijiet li ridna nillinkjawhom mad-dikjarazzjoni tal-UN Strategy Report 2010/2020 tal-Unjoni Ewropea.  Min-naħa tagħna ma tantx kellna żmien biex narawh sew u ktibnih bl-Ingliż.  (Interruzzjonijiet)  L-ewwel kumment ġenerali tagħna huwa li r-rakkmandazzjonijiet kważi kollha tar-rapport li għamltu intom jistgħu jiġu earmarked ukoll għal persuni oħrajn b’diżabilità.  Il-UN Convention on the Rights of Persons with Disabilities huwa l-first binding international human rights instrument li se jkun binding għall-istati kollha tal-Unjoni Ewropea.  U għalhekk huwa importanti li naraw dan id-dokument għax hemmhekk insibu d-definizzjoni ta’ x’inhi diżabilità u dakinhar rajna li din hija l-istess definizzjoni li kien takom is-Sur Joe Camilleri u s-Sinjura Mangiafico.  Il-konvenzjoni tar-rights tal-persuni b’diżabilità ma tagħmilx enfasi fuq diżabilità fiżika imma titkellem fuq id-diżabilitajiet kollha.  
Hemm żewġ artikoli li jitkellmu b’mod partikolari fuq id-diżabilità u n-nisa għax in-nisa jiġu diskriminati darbtejn.  Imbagħad għandek fuq id-diżabilità u t-tfal mentri fuq id-diżabilità fiżika hemm biss linja waħda li tgħid għal dawk in-nies li jsiru diżabbli wara xi inċident fuq il-post tax-xogħol tagħhom eċċ.  U allura naħseb li din l-istrateġija tal-Unjoni Ewropea għandna narawha fid-dettall għax irridu nkunu għamilniha sal-2020. Imbagħad kien hemm kunċett ieħor importanti ħafna fil-convention u ċioè il-kunċett tal-universal design u dan il-kunċett jgħid li l-affarijiet kollha rridu nagħmluhom in a universal design biex kemm jista’ jkun nies b’diżabilità u nies normali jużawhom.  Dan il-kunċett ġie trasferit ukoll fl-edukazzjoni.  Kif qegħdin taraw din id-distinzjoni li intom ħassejtu li kellkom tagħmlu fuq id-diżabilità fiżika ma naħsibx li hija t-triq it-tajba.  U fl-opinjoni tiegħi se tiġu kkritikati li qed tagħmlu diskriminazzjoni mad-diżabilitajiet l-oħrajn jekk tibdew titkellmu biss fuq id-diżabilità fiżika.    (Interruzzjonijiet) 
THE CHAIRMAN:  Ovvjament nistgħu ngħidu dan kollu li aħna naqblu fuqu għax dik kienet l-intenzjoni tagħna u mhux li jkun il-bidu u t-tmiem u ngħidu li m’aħna se nagħmlu xejn iktar.  Aħna xtaqna xi ħaġa bħalma għamilna dwar il-Qorti tal-Familja, fejn l-ewwel nidejna rapport li kien fuq il-valur tal-missirijiet għax sibna li dak huwa nuqqas kbir fil-ġudizzju ta’ kif qegħdin jittieħdu ċerti deċiżjonijiet, u l-esperti qalulna biex nallarmaw aktar lis-soċjetà, lill-eżekuttiv tal-Gvern u lill-Qorti dwar dan.  Imbagħad komplejna bit-tieni fażi, bil-proposti għall-emendi fil-Qorti tal-Familja per se.  Imma finalment dawn iridu jittieħdu bħala dokument wieħed.  Anke d-dokumenti kollha li jidhru, xi darba jew oħra jridu jiġu binded flimkien u jitqiesu bħala dokument wieħed.  U allura meta teħodhom ilkoll flimkien tara li aħna qed noffru lil dan il-pajjiż, lill-partiti politiċi, lill-NGOs, lill-eżekuttiv tal-Gvern u lis-soċjetà inġenerali 50 proposta fuq it-tisħiħ tal-familja.  
Għalhekk aħna ma rridux nibdew nitkellmu fuq il-physical disability u nieqfu hemmhekk imma wara li nagħmlu din il-pubblikazzjoni beħsibna nkomplu nitkellmu fuq id-diżabilità mentali.  Aħna ridna biss li meta nkunu qegħdin nitkellmu, noħorġu l-proposti tagħna fuq id-diżabilità fiżika mingħajr ma noħolqu xi diskriminazzjoni fuq diżabilitajiet oħrajn.

DR ELENA TANTI BURLÒ:  L-aħħar ħaġa li xtaqt ngħid hi li l-conventions kollha jitkellmu fuq id-diżabilità inġenerali.  L-istrateġiji 2010/2020 tal-Unjoni Ewropea jitkellmu fuq diżabilità inġenerali.  U allura naħseb li huwa importanti li nieħdu dik it-triq ukoll.  

IS-SINJ  LOUISA GRECH:  Jien nixtieq nerġa’ nagħmel dan il-punt li fil-fatt dawn il-punti kollha li semmejtu intom fid-draft huma widespread għal kulħadd. 

THE CHAIRMAN:   Aħjar.  (Interruzzjonijiet)
IS-SINJ.  LOUISA GRECH (Executive Manager tal-Equal Partners Foundation):   Ħalli ngħidlek għalfejn tinkwetani; għax fil-qasam tad-diżabilità diġa’ hemm din id-distinzjoni bejn id-diżabilità fiżika, id-diżabilità mentali u diżabilitajiet oħrajn.  Issa ftit huma dawk li huma just physcically disabled u ftit huma dawk li huma just mentally disabled because there are behavioural aspects, there are physical and mental disabilities, there are sensorial, behavioural and attitudinal...  Where are you going to stop?  If you say that you are going to talk about the physical and the mental you are already excluding a very wide spectrum of disabilities? On the other hand if you take all the things that need to be done for persons with disabilities and say these are the things that need to be in place, and then you also say that each and every person has to be looked on individually and given the needs that he individually needs, jiġifieri mhux se ngħidu li dik il-persuna trid bilfors tieħu dak is-servizz għax anke l-persuni li huma physically disabled bejniethom ukoll hemm differenza... (Interruzzjonijiet)

ONOR. ANTHONY ZAMMIT:  Jien ħaġa waħda tbeżżgħani li fejn għedna li l-persuna li għandha diżabilità fiżika trid tagħmlilha minn kollox biex din tkun parti mis-soċjetà....(Interruzzjonijiet)  Imma I cannot expect the same type of work minn persuna li hija mentalment normali imma li għandha diżabilità fiżika u persuna oħra li għandha diżabilità mentali.... 
IS-SINJ.  LOUISA GRECH:  Xorta waħda għandha d-dritt.  

ONOR. ANTHONY ZAMMIT:  Imma allura I’m expecting too much.  I am safeguarding her f’dak il-fatt.  (Interruzzjonijiet)

ONOR. MICHAEL GONZI:  Aħna dan il-kliem smajnih kemm-il darba u allura ridna xi ħaġa differenti.   
IS-SINJ. LOUISA GRECH:  Ħalli ngħidilkom xi ħaġa; aħna nħossu li diġa’ hemm ħafna enfasi fuq dik li hija diżabilità fiżika mentri d-diżabilità mentali u diżabilitajiet oħra qegħdin jaqgħu fit-tieni klassi.  Jiġifieri jekk se nerġgħu nagħmlu din id-distinzjoni se nerġgħu nagħtu lill-pajjiż messaġġ li mhuwiex pożittiv, messaġġ li mhuwiex ħolistiku u li mhux qed jaċċetta d-diversità fil-globalizzazzjoni kollha tagħha.   (Interruzzjonijiet)  Naf.  Imma qed ngħidilkom… 
THE CHAIRMAN:  Ħalli nagħmillek statement.  L-istatement tiegħek naċċettawh u se neħduh.  Dan id-dokument se nwarrbuh u se nerġgħu nibdew mill-bidu.  
IS-SINJ.  LOUISA GRECH:  M’hemmx għalfejn li twarrbuh.  
THE CHAIRMAN:  Ippermettili.  Se nwarrbu l-idea ġenwina li kellna ladarba qed tgħidulna li dan id-dokument qed tarawh bħala diskriminatorju.  Jiġifieri żgur li m’aħniex se nibqgħu għaddejjin f’din il-linja u ta’ dan nirringrazzjakom.  Għandek raġun u nirringrazzjak talli fhiemtna li konna żbaljati.  Għalhekk dan ir-rapport se nbiddluh u se nagħmluh fuq id-diżabilitajiet kollha.  Aħna nilqgħu s-suġġerimenti tagħkom immedjatament.  ONOR. MICHAEL GONZI:  Aħna ma ridniex li jkun diluted daqshekk u mbagħad konna se naqbdu areas....  (Interruzzjonijiet)  Imma intom tridu tgħidulna.  

DR ELENA TANTI BURLÒ:  Inti qed tgħid li ma tridux li jkun diluted.  Issa aħna qbadna r-rapport tagħkom u rajna xi jgħidu fil-United Nations Convention on the Rights of Persons with Disability.  Imbagħad rajna l-European Disability Strategy 2010/2020 li huwa mibni fuq il-UN Convention, fejn hawnhekk identifikaw tmien areas ta’ aċċessibilità, parteċipazzjoni, ugwaljanza, employment, edukazzjoni u taħriġ, social protection, health u external action.  Aħna speċi rrakkmandajna li s-Social Affairs Committee jara dawn l-eight main points u jara kif se jiġu implimentati f’pajjiżna biex isir pjan ta’ azzjoni għall-implimentazzjoni ta’ dawn l-affarijiet kollha li qed isemmu f’dan id-dokument.   (Interruzzjonijiet)  

Issa li aħna għamilna hu li qbadna d-dokument tagħkom, li fih hemm affarijiet importanti u tajbin, u għedna li l-ewwel waħda hija l-aċċessibilità, the right to free movement, qbadna the European Disability Strategy għal kull waħda u għamilna speċi ta’ bullet points ta’ dak li qiegħed jingħad f’dan ir-rapport.  Imbagħad għandek the EU aim is to ensure accessibility to good services, including public services and assisted devices for people with disabilities.  Mela fl-assisted devices jidħlu l-persuni b’diżabilità fiżika, il-persuni b’diżabilità konjettiva, dawk li għandhom diffikultà biex jaraw jew biex jisimgħu.  Imbagħad rajna xi jgħid ir-rapport li għamiltu intom fejn qed issemmu the physical accessibility, accessibility to communication aids and to information.  Imma aħna ngħidu li dawn l-affarijiet huma importanti għal kull tip ta’ diżabilità u allura kull darba għamilna xi kummenti.  Imbagħad xi tgħid the European Disability Strategy fuq il-parteċipazzjoni?  (Interruzzjonijiet)  Iva.

IS-SINJ. LOUISA GRECH:  Ħalli nagħmel dan il-punt żgħir.  L-Onor. Zammit għandu raġun meta qed jgħid li hemm differenza bejn dawk li huma diżabilitajiet fiżiċi u dawk li huma diżabilitajiet mentali.  Imma l-ewwel ħaġa li rridu nikkonsidraw fil-qasam tad-diżabilità hija proprju l-persuna u mbagħad wara nħarsu lejn id-diżabilità.  
ONOR. ANTHONY ZAMMIT:  Jekk inti għandek żewġ persuni b’diżabilità fiżika ugwali, inti xorta waħda trid tħares lejn l-individwu għax psikoloġikament wieħed jista’ jeħodha mod u l-ieħor jista’ jeħodha mod ieħor.  Għalhekk ma tistax taqbad u titfa’ lil kulħadd f’keffa waħda. 

IS-SINJ.  LOUISA GRECH:  Le ma tistax.  
ONOR. ANTHONY ZAMMIT:  Imma ma nistax nippretendi a certain response from a person with physical disability u nippretendi l-istess rispons from a person with mental disability.  Jiġifieri jien ma nistax nippretendi li persuna with physical disability to become a normal clerk u xi ħadd li għandu diżabilità mentali I expect him to become a normal clerk.  Ma nistax nistenna jien ir-rispons mingħandhom it-tnejn li se jkun l-istess. 

IS-SINJ. LOUISA GRECH:  Aħna mhux qed ngħidu hekk lanqas.  Aħna qed ngħidu that they are persons with their own rights, they have their own capabilities and one has so much more perhaps than the other, but not necessarily either.

ONOR. ANTHONY ZAMMIT:  Hija responsabilità tiegħi li nsibu dik id-direzzjoni li fiha l-persuna teċċella biex ngħina f’dak il-kamp biex hi tkun kemm jista’ jkun normali fis-soċjetà.  U każ huwa differenti minn ieħor.  Imma mbagħad jekk għandekx xi ħadd li huwa mentalment inkapaċitat ma nistax nistenna li dan se jagħtini a certain level....
DR ELENA TANTI BURLÒ:  Imma tant tbiddlu l-affarijiet li llum għandna persuni b’diżabilità – li għandhom id-down syndrome – li qegħdin imorru l-Università.  Jiġifieri jekk inti għandek tarbija bis-cerebral palsy.... 
ONOR. ANTHONY ZAMMIT:  Huwa għalhekk li jien kont qed ngħid fuq kemm huwa importanti li we monitor that child u naraw dawk l-affarijiet li fihom teċċella.  
DR ELENA TANTI BURLÒ:  That’s it, whatever the disability.
ONOR. ANTHONY ZAMMIT:  Trid tara l-plus points ta’ dik it-tarbija imma mbagħad I cannot expect li bl-affarijiet li hu għandu, il-minus points, dan se jagħtini one hundred per cent.  Veru hemm tfal bid-down syndrome li jmorru l-Università imma can I expect that particular person li jkun ta’ livell akkademiku daqs kemm huwa tifel ieħor...  
DR ELENA TANTI BURLÒ:  Hemm min qed jgħallem ġo univeristà!  Fil-fatt hemm wieħed jgħallem f’università fi Spanja.  Issa tgħidli li qed insemmi wieħed biss imma qabel ma kellhomx opportunitajiet.  Qabel ma konniex ngħallmuhom lil dawn in-nies.  
ONOR. ANTHONY ZAMMIT:  Bħalma semmejt id-darba l-oħra bid-differenza bejn wieħed sordo u ieħor sordo muto.  It-trux, jekk jien ma nindunax li għandu l-kapaċità li jitkellem u ngħinu biex jiżviluppa dik il-kapaċità, allura se jispiċċa mutu wkoll.  Imma jekk jien insib li għandu l-kapaċità li jitkellem u se ngħinu, dan se jkun trux imma mhux se jkun mutu.  Wara kollox Wagner kien trux imma kien wieħed mill-ikbar kompożituri għax kien iqis kollox by vibration u kellu l-intellettwalità li seta’ jitkellem ukoll.   

DR ELENA TANTI BURLÒ:  Qegħdin ngħidu l-istess affarijiet b’mod differenti.  Prattikament aħna qegħdin ngħidu li kull persuna għandha d-dritt għall-early intervention u min-naħa tiegħi nixtieq nirringrazzjak talli semmejt l-iscreening għax dakinhar tkellimna fuqu imma ma niżżilnihiex.  Għedna li jrid ikun hemm moniteraġġ ta’ dawk it-tfal li huma at risk, ta’ dawk ir-risk pregnancies u mbagħad irridu nevalwawhom eċċ.  Imma jrid ikun hemm dan l-iscreening process ukoll.  Jekk tara lit-tfal bid-down syndrome tara li dawn tant huma differenti minn xulxin.  Aħna rridu nħarsu lejn il-persuna. 
Issa kull persuna, mhux biss dik b’diżabilità imma anke n-nies normali, għandhom bżonn tal-aċċess fiżiku tal-ambjent, għat-trasport u għall-informazzjoni.  Issa hemm min għandu bżonn li dan l-aċċess isir b’mod differenti.  Issa jekk għandna persuna li għandha diffikultà intellettwali llum nistgħu niktbu bl-easy reading pereżempju, xi ħaġa li mhux it-tfal bid-down syndrome biss jifhmuh.  Aħna lkoll irridu l-aċċessibilità, ilkoll irridu d-drittijiet tagħna u li s-servizzi jkunu community based.  Allura jien naħseb li hawnhekk ma nibqgħux aktar fuq affarijiet vagi Onor. Gonzi.  (Interruzzjonijiet)  
ONOR. MICHAEL GONZI:  Veru inġenerali għall-persuni b’diżabilità u nifhem il-punt tagħkom.  
DR ELENA TANTI BURLÒ:  Iva.  Inġenerali.

ONOR. MICHAEL GONZI:   Imma jekk inħares lejn dan id-dokument...  Forsi għandu xi ħaġa nieqsa.  Mela għandna dokument inġenerali ta’ persuna b’diżabilità li huwa tal-United Nations u tal-Unjoni Ewropea u mbagħad għandna dan id-dokument fuq persuni b’diżabilità fiżika....  Allura jekk imbagħad nagħmel dokument ieħor fuq id-diżabilità intellettwali?  X’taħseb fuq dan?

ONOR. ANTHONY ZAMMIT:  Hemm oħrajn li għandhom it-tnejn f’daqqa.

Dr Elena Tanti Burlò:  Imma l-ħin kollu nitkellmu fuq aċċessibilità and that seems what we’re talking about!  (Interruzzjonijiet)  Jiena naħseb li mhux qed ikun hemm il-bżonn u li l-Unjoni Ewropea tesiġi li nagħmlu din it-timeframe.  (Interruzzjonijiet)  Għalkemm intom fir-rapport tagħkom titkellmu fuq tfal li jitwieldu b’diżabilità fiżika, diġa’ għedna li ma tistax tagħmel dik id-distinzjoni kompletament għax anke jekk għandek tifel jew tifla bi spina bifida inti lanqas tkun taf.  Ħafna minnhom ikollhom diffikultà fl-attenzjoni meta jikbru.  Din id-distinzjoni li qegħdin tagħmlu tista’ isseħħ biss għal dawk in-nies li jkollhom xi accident.  Imbagħad jiena bdejt naħseb għaliex f’pajjiżna hawn din l-insistenza u kważi kważi d-dokumenti tal-United Nations jgħidu għax ħafna li għandhom diżabilità minħabba accident huma rġiel.  Naħseb li ħafna min-nies li jkunu nvoluti f’accidents ta’ spinal injury huma rġiel.  

ONOR. ANTHONY ZAMMIT:  Aħna nkludejna wkoll nies b’diżabilità wara li jkollhom xi marda bħal pereżempju, wara li jkollhom xi stroke.  Issa stroke ma taffettwax lill-irġiel biss. 
Dr Elena Tanti Burlò:  Mela l-istroke jaffettwa biss il-fiżiku?!  
ONOR. MICHAEL GONZI:  Jien naħseb li diġà għandna problema għax id-definizzjoni ta’ diżabilità tant qiegħda titwessa’...
Dr Elena Tanti Burlò:  Diġa’ għandna definizzjoni ta’ diżabilità fil-liġi tax-xogħol u din hija wkoll wiesgħa ħafna!  U dik irridu nneħħuha.  (Interruzzjonijiet)  Hawnhekk id-definizzjoni tad-diżabilità tgħidlek “who have long term physical, mental intellectual or sensory impairment which in interraction with various barriers may hinder their full and effective participation in society on an equal basis to others.” Issa jekk aħna qegħdin nitkellmu fuq aċċessibilità il-kunċett qiegħed hemm.  Ovvjament għandna l-aċċessibilità fiżika u għandek ukoll l-aċċessibbiltà għall-informazzjoni.  Anke dak l-istrategic document diġa’ fih jagħti ħafna eżempji u jgħidlek “examples are given on how to make the following more accessible” u jsemmilek il-websites, it-televiżjoni fejn jgħidlek li dan irid ikun bis-subtitles...  Fil-fatt it-Taljani jgħidulek li għal dawk li ma jarawx għandu jkun hemm a running commentary on the radio.  Għandek it-transport u l-ICT li huwa għal kulħadd.  U llum qed nitkellmu fuq il-universal design għax qabel dawn l-affarijiet kienu expensive ħafna peress li kienu specialised ħafna.  Illum diġa’ bdejna niddettaw lill-computers tagħna! 
Meta weġġajt idi pprovajt nużahom u jien li nuża’ l-ispell check sibtu importanti ħafna għalija.  Jekk illum it-trend hi li nitkellmu fuq universal design, fejn ħafna affarijiet iridu jkunu aċċessibbli diġa’ mill-pjanifikazzjoni, għalfejn se nibdew nagħmlu dawn id-differenzi?  U jekk nieħdu dawn il-kunċetti li hemm kemm fil-UN Convention u kemm fl-istrategic document, imbagħad jekk taraw l-affarijiet li intom stess ktibtu taraw li dawn qisna għamilnihom f’dawn l-islots ta’ min daħal fil-participation, ta’ min daħal fl-accessibility....  Waħda mill-affarijiet li tkellimna u għamilna enfasi fuqha kienet il-family carers.  Importanti l-family carers imma huwa importanti wkoll li nitkellmu fuq l-awtonomija, fuq is-self-determination u fuq il-kwalità tal-ħajja.  Lil dawn il-persuni rriduhom imorru jgħixu għalihom jew ma’ nies oħra meta jmutu l-ġenituri tagħhom biss?  U allura hemmhekk qegħdin nitkellmu fuq l-awtonomija imma ħassejna li f’dak id-dokument ma kienx qed jingħata spazju għas-self-determination li jitkellmu fuqu dawn il-conventions u l-istrateġiji.  
Intom semmejtu wkoll it-training tat-tobba u fil-fatt illum - din bdejniha fl-1999 – it-tobba qegħdin jagħmlu ħafna communication skills u qegħdin jiddiskutu - meta jkunu qegħdin jagħmlu l-clicinal experience – u jitkellmu wkoll mal-psychologists.  Forsi hemm bżonn li nitkellmu ftit iżjed fuq id-diżabilità għaliex ħafna tobba jaħsbu li l-post tat-tfal b’diżabilità huwa fl-ispecial schools u ma jafux il-benefiċċji kbar li dawn it-tfal jistgħu jieħdu mit-tfal l-oħrajn.  M’hemmx paragun!  U din hija xi ħaġa li lilna qiegħda tinkwetana għax fis-snin disgħin ħdimna ħafna għall-edukazzjoni inklussiva u mbagħad kull dokument tal-edukazzjoni li nkiteb f’dawn l-aħħar ħames snin qiegħed il-ħin kollu jagħti dawk il-loopholes biex aħna lit-tfal nitfgħuhom fir-resource room, fil-learning zones u fir-resource centres li m’huma xejn ħlief l-ex-special schools.  Forsi tgħiduli allura m’għandniex bżonnhom dawn l-affarijiet? 

Pereżempju, għandek persuna b’diżabilità fiżika li trid tara l-apparat eċċ li huwa importanti għaliha li jkollha dawn l-affarijiet u naqblu, imma dan m’għandux isir waqt il-ħin tal-iskola.  Ma nistgħux neħduhom barra mill-iskola.  Is-servizzi għall-persuni b’diżabilità iridu jseħħu jew b’mod transdixxiplinarju fl-iskola stess, u allura għandek it-teams li jaħdmu b’mod transdixxiplinarju fejn hemm metodi li they are not discipline specific....  Imma dan l-għan se jgħinu fl-edukazzjoni tiegħu?  Se jagħmlu nkluż ħafna iżjed?  Jekk le, aħseb darbtejn għax forsi għandek il-goals tiegħek mhux tajbin.  Illum hemm riċerka li turi li dawn it-tfal li jitgħallmu ma’ tfal oħrajn, huma proprju t-tfal l-oħra li qegħdin joffrulhom l-opportunità tan-normalità.  Hemm tiġi n-normalità u mhux aħna rridu li t-tfal ikunu normali.  

ONOR. ANTHONY ZAMMIT:  It’s a give and take situation.  
Dr Elena Tanti Burlò:  It makes more beautiful people out of us.

ONOR. ANTHONY ZAMMIT:  I think it’s very important that these children are together with normal children so everything comes out beautifully.  But on the other hand sometimes you have to see it from the side of the normal children as well.
Dr Elena Tanti Burlò:  I’ve been in this field for ages and ages.

ONOR. ANTHONY ZAMMIT:  Are they being taken back in some ways?

Dr Elena Tanti Burlò:  Definitely not!  Fejn inti għandek verament l-implimentazzjoni tal-edukazzjoni inklussiva t-terminoloġija stess tgħidlek li inti qed tgħallem b’mod inklussiv.  Jien għandi nkun naf it-tfal li qiegħda ngħallem minn qabel ma nidħol fil-klassi.  Aħna għandna ħafna problemi fis-sistema edukattiva tagħna għax inbiddlu t-teachers kull sena u allura l-għalliema ma jkollhiex ċans issir taf kull tifel fil-klassi tagħha.  Jiġifieri ma noqogħdux ngħidu li l-edukazzjoni inklussiva ma taħdimx!  Ma taħdimx l-integration li qegħdin nagħmlu aħna!  Din tiġi ħafna mit-teachers għaliex is-sistema ma tgħinx.  Issa bit-transizzjoni li għamilna, fejn neħħejna l-Junior Lyceum examination se tgħin xi ftit imma jekk aħna minflok l-istreaming għamilna s-setting se niġu ċikkumbriku għax fejn se jiġu t-tfal tagħna b’diżabilità?  It-tfal b’diżabilità qegħdin ikunu f’dawk il-foundation courses.  Hemm ħafna problemi u li ktibna hawnhekk huwa li l-affarijiet li konna akkwistajna fis-snin disgħin, speċjalment fl-1994 u fl-1995, li kieku għamilnihom liġi xorta ma kienux ibiddlu ċerti affarijiet....  Imma l-kultura tagħna mhijiex hekk.  

ONOR. MICHAEL GONZI:  L-attitudni tat-teacher lejn it-tfal?  

Dr Elena Tanti Burlò:  Le.  Fil-fatt naħseb li l-attitudni ta’ ħafna teachers saret ħafna aħjar.  Aħna qegħdin nipprovaw nagħtuhom ukoll il-metodoloġiji imma minn dak il-lat hemm bżonn li naħdmu ħafna iżjed.  Tbiddel fil-mod li qegħdin nagħmlu iżjed specialisations ta’ min jispeċjalizza f’din il-ħaġa u min jispeċjalizza fl-oħra, fejn kif naraha jien lill-għalliema qegħdin noħolqulhom ħafna okkażjonijiet fejn l-għalliema tal-klassi tista’ tabdika.  Jekk jien għandi tifel li għandu challenging behaviour tgħid allura mhux aħjar li dan tibagħtu f’learning zone?  Jien għalija l-learning zone hija l-klassi.  Jekk fil-learning zone issa se nibdew nieħdu lil min għandu d-dyslexia jew min ħaġa jew oħra.....wisq probabli lili riedu jaqsmuni fi tnejn għax kelli challenging behaviour  u kelli d-dyslexia.  

ONOR. MICHAEL GONZI:  Ma taċċettahiex li għal ċertu rare cases jista’ ikun hemm problema kemm għat-teacher kif ukoll għall-klassi?

Dr Elena Tanti Burlò:  Jiena naħseb li hemm bżonn l-għajnuna.  Jiena naħseb li huwa importanti li nħarsu lejn il-mod ta’ kif qegħdin ngħallmu għax il-ġurnata tagħna l-iskola hija qasira wisq.  Jiġifieri hemm bżonn li nħarsu lejn is-sistema edukattiva tagħna u nagħmlu kambjament radikali!  
THE CHAIRMAN:  Meta qiegħda tgħid kambjament radikali tista’ tispjega ruħek aħjar?  Can you quantify what you’re saying?  Meta aħna diġa’ qegħdin on the eve of a reform in education, xi trid tgħid b’kambjament radikali?  

Dr Elena Tanti Burlò:  Għalija fir-riforma m’hemmx kambjament radikali għax issa minflok l-istreaming għandna s-setting.  Hemm riċerka li turi li dawk it-tfal li bl-għalliema jew bla għalliema jkampaw, dawk dejjem se jkampaw.  Imma  hemm ukoll riċerka li turi li dawk li jkunu għoljin fis-set għandhom ħafna stress fuqhom.  Jiġifieri kull darba qed ikollna l-problemi biex ngħallmu lit-tfal flimkien jew minħabba li l-ġurnata qasira wisq jew inkella minħabba....  Jien imkien ma nara tfal żgħar, anke ta’ disa’ snin u għaxar snin, fi skejjel barra minn Malta li jridu joqogħdu bilqiegħda mid-9.00 a.m. sas-2.00 p.m.!  Anke l-Fillandja għamlu kambjamenti kbar.  L-ewwelnett dawn għandhom ġurnata verament twila għax jibqgħu l-iskola sal-5.00 p.m. imma mbagħad x’ħin imorru d-dar ma jkollhomx dak il-ħafna homework li għandhom it-tfal tagħna.  Aħna nżommuhom ftit l-iskola imma mbagħad irriduhom imorru jaħdmu waħedhom meta lanqas ngħallmuhom jaħdmu waħedhom!  Aħna ma ngħallmux lit-tfal tagħna kif jaħdmu waħedhom bħal pajjiżi oħrajn.  U hemmhekk fejn għandna bżonn verament ta’ kambjament radikali.  

ONOR. MICHAEL GONZI:  What is the end result of all this?
Dr Elena Tanti Burlò:  X’inhu the end result tagħna?  We’re not in the first league.  We are first with children who are very stressed.  We are first with children who are fat.  We are almost first in the negative things but in the positive things we’re not first.  And that is very worrying.  
ONOR. MICHAEL GONZI:  Imma l-Fillandja qiegħda l-ewwel? 
Dr Elena Tanti Burlò:  Iva.  Fil-Pisa Report qiegħda l-ewwel.  Pereżempju, it-Taljani għandhom it-tfal kollha b’diżabilità fl-iskejjel normali.  U għalhekk li n-numru tagħhom huwa baxx.  Imma mbagħad għandhom mixed ability teaching u minn lezzjoni għal oħra għandhom 15 minutes break.  Fl-Olanda għandek sistema fejn mill-Kindergarten l-għalliema tgħidlek x’għandek tagħmel illum u jekk tkun trid tibda mis-suġġett tal-Maths jew minn xi suġġett ieħor, din tista’ taqbad u tagħmel hekk għax ir-responsabilità fuqha qiegħda.  Aħna m’għandna xejn minn dawn l-affarijiet.  Aħna għandna l-istatistika li turi biċ-ċar li s-sistema edukattiva tagħna hija falluta!  Bis-sistema tagħna għandna 60% tat-tfal li jagħmlu l-‘O’ levels filwaqt li 40% joħorġu mill-iskola mingħajr l-ebda ċertifikat ta’ xejn!  Lanqas ċertifikat tal-abilitajiet ma jkollhom.  Issa forsi qegħdin indaħħluhom dawn l-affarijiet. 

L-MCAST jinsabu inkwetati dwar dan għax l-istudenti jidħlu imma joħorġu....  Jiġifieri l-MCAST ma jkampawx għax qegħdin nerġgħu ngħallmuhom bl-istess mod li għamlu kemm-il sena fl-iskola u joħorġu mingħajr ma jkunu jafu jaqraw.  Issa t-tfal li naħdmu magħhom aħna, jiġifieri dawk li għandhom id-down sydrome, jidħlu l-iskola jafu jaqraw. Mela allura għaliex lit-tfal l-oħra mhux qegħdin ngħallmuhom dawn l-affarijiet?  Hemm problemi kbar.

THE CHAIRMAN:  Jiena qed nieħu pjaċir nisimgħek titkellem u sodisfatt li bħala Social Affairs Committee ġejt u qsamt magħna l-ideat tiegħek.  Issa rridu naraw li ma nkunux qegħdin nisimgħuk aħna biss.  Fil-fatt aħna diġa’ għamilna sessjoni li fiha kellna uffiċjali għolja mill-qasam edukattiv, fejn tkellimna fuq is-sustanza ta’ dak li qegħdin nagħmlu fis-sistema edukattiva tagħna.  Nemmen li dan huwa suġġett li rridu nkomplu niddiskutuh is-sena d-dieħla.  Jiġifieri bħalma ġralna mal-grupp ta’ qabilkom, irridu nifirdu d-diżabilità u kif se noħorġu rapport li kif qegħdin tgħidu intom ikun komprensiv lejn id-diżabiltajiet kollha u nitilqu mill-idea oriġinali li noħolqu rapport fuq id-diżabilità fiżika u mbagħad noħorġu rapport ieħor fuq diżabilitajiet oħrajn.  Min-naħa tagħna se nemendaw ħsebijietna u s-suġġeriment tagħkom se nġibuhom fis-seħħ.  
Imma mbagħad dak li għedt inti huwa ta’ sfida kbira. Għalhekk irridu nġibu nies mill-qasam edukattiv ħalli noħolqu diskussjoni aktar bil-ħsieb.  Jiena nemmen f’dak li qed tgħid inti għax dejjem hemm lok ta’ improvement u rrid ngħinek twassal dak li qed tgħid inti lin-nies li kapaċi jagħmlu kambjament fil-qasam edukattiv.  U allura ‘l quddiem jien u int irridu nippjanaw meeting ieħor għal Jannar biex tkun tista’ tagħmlilna preżentazzjoni fuq iċ-challenges fil-qasam edukattiv dwar kif jista’ ikollna studenti b’diżabilità ma’ studenti oħrajn u allura jkollna edukazzjoni komprensiva u inklussiva iktar.  Let’s take the challenge u nibdew din id-diskussjoni f’dan ir-rigward.  Hopefully it-target ikun biex aħna jkollna riżultati aktar effettivi fis-sistema edukattiva tagħna ħalli b’hekk ikollna aktar suċċessi mill-investimenti li qegħdin nagħmlu f’dan il-qasam.  Nirringrazzjakom. 
Fid-9:25 p.m. id-diskussjoni fuq ir-rapport ġiet interrotta u l-Kumitat aġġorna għal data li għandha tiġi kkomunikata iktar tard.

